МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 2020 ОНЫ

 7 ДУГААР САРЫН 07-НЫ ӨДӨР /МЯГМАР ГАРАГ/-ИЙН НЭГДСЭН ХУРАЛДААНЫ ТЭМДЭГЛЭЛИЙН ТОВЬЁГ
	№
	Баримтын агуулга 
	Хуудасны дугаар

	  1.
	Хуралдааны товч тэмдэглэл:
	1-5

	2.
	Хуралдааны дэлгэрэнгүй тэмдэглэл: 
	6-20

	
	1.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүд /Монгол Улсын Ерөнхий сайд 2020.07.06-ны өдөр өргөн мэдүүлсэн, анхны хэлэлцүүлэг/
	6-20


Монгол Улсын Их Хурлын 8 дахь удаагийн сонгуулиар байгуулагдсан Улсын Их Хурлын анхдугаар чуулганы 2020 оны 7 дугаар сарын 07-ны

 өдөр /Мягмар гараг/-ийн нэгдсэн хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 75 гишүүнээс 38 гишүүн ирж, 50.7 хувийн ирцтэйгээр хуралдаан 9 цаг 05 минутад Төрийн ордны  “Их хуралдай” танхимд эхлэв.

Эмнэлгийн чөлөөтэй: Ж.Бат-Эрдэнэ, С.Одонтуяа;


Тасалсан: Г.Ганболд, Б.Жавхлан, Х.Нямбаатар, Д.Сумъяабазар;


Хоцорсон: А.Адъяасүрэн- 25 минут, С.Амарсайхан- 14 минут, Т.Аубакар- 13 минут, С.Батболд- 35 минут, Х.Болорчулуун- 14 минут, Х.Булгантуяа- 13 минут, Х.Ганхуяг- 20 минут, Г.Дамдинням- 20 минут, Т.Доржханд- 23 минут, Л.Мөнхбаатар- 22 минут, Ц.Мөнх-Оргил- 21 минут, М.Оюунчимэг- 28 минут, Д.Өнөрболор- 20 минут, Д.Цогтбаатар- 13 минут, Б.Чойжилсүрэн- 15 минут.


Нэг.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүд /Монгол Улсын Ерөнхий сайд 2020.07.06-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн Л.Оюун-Эрдэнэ, Засгийн газрын Хэрэг эрхлэх газрын Тэргүүн дэд дарга Б.Ганбат, мөн газрын Хууль, эрх зүйн газрын дарга Н.Мягмар, референт Г.Эрдэнэбулган нар оролцов.
Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан,  Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Б.Золбоо, Л.Мөнхчимэг нар байлцав.

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Н.Энхболд танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүн С.Ганбаатарын тавьсан асуултад, Улсын Их Хурлын гишүүн Н.Энхболд, Л.Оюун-Эрдэнэ нар хариулж, тайлбар хийв.
Г.Занданшатар: Байнгын хорооноос гаргасан Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн хууль, тогтоолын төслүүдийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг дэмжье гэсэн санал хураалт явуулъя.
Зөвшөөрсөн:
47

Татгалзсан:

13 


Бүгд:


60

78.3 хувийн саналаар горимын санал дэмжигдлээ.


Улсын Их Хурлын дарга Г.Занданшатар Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.2-т заасны дагуу хууль, тогтоолын төслүүдийг эцэслэн батлах санал хураалт явуулав.


Г.Занданшатар: 1.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
50

Татгалзсан:

11 


Бүгд:


61

82.0 хувийн саналаар хууль батлагдлаа.


2.Хамт өргөн мэдүүлсэн Монгол Улсын Засгийн газрын тухай хуульд өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
49

Татгалзсан:

12 


Бүгд:


61


80.3 хувийн саналаар хууль батлагдлаа.


3.Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
55

Татгалзсан:

  7 


Бүгд:


62


88.7 хувийн саналаар хууль батлагдлаа.

4.Эрүүл мэндийн даатгалын тухай хуульд өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
49

Татгалзсан:

13 


Бүгд:


62


79.0 хувийн саналаар хууль батлагдлаа.


5.Биеийн тамир, спортын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
56

Татгалзсан:

  6 


Бүгд:


62


90.3 хувийн саналаар хууль батлагдлаа.


6.Хүн худалдаалахтай тэмцэх тухай хуульд өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
56

Татгалзсан:

  6 


Бүгд:


62


90.3 хувийн саналаар хууль батлагдлаа.


7.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
54

Татгалзсан:

  8 


Бүгд:


62


87.1 хувийн саналаар хууль батлагдлаа.


8.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
53

Татгалзсан:

10 


Бүгд:


63


84.1 хувийн саналаар хууль батлагдлаа.


9.Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
56

Татгалзсан:

  7 


Бүгд:


63


88.9 хувийн саналаар хууль батлагдлаа.


10.Бүсчилсэн хөгжлийн удирдлага зохицуулалтын тухай хуульд өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
55

Татгалзсан:

  8 


Бүгд:


63


87.3 хувийн саналаар хууль батлагдлаа.


11.“Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” Улсын Их Хурлын тогтоолын төслийг эцэслэн баталъя гэсэн санал хураалт явуулъя.
Зөвшөөрсөн:
54

Татгалзсан:

11 


Бүгд:


65

83.1 хувийн саналаар тогтоол батлагдлаа.


12.“Тогтоол хүчингүй болсонд тооцох тухай” Улсын Их Хурлын тогтоолын төслийг эцэслэн баталъя гэсэн санал хураалт явуулъя.
Зөвшөөрсөн:
58

Татгалзсан:

  7 


Бүгд:


65


89.2 хувийн саналаар тогтоол батлагдлаа.

Улсын Их Хурлын дарга Г.Занданшатар дараах хууль, тогтоолын эцсийн найруулгыг танилцуулав. Үүнд:

1.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./09:31/

2.Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./09:31/


3.Монгол Улсын Засгийн газрын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./09:41/


4.Эрүүл мэндийн даатгалын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./09:41/


5.Биеийн тамир, спортын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./09:41/

6.Хүн худалдаалахтай тэмцэх тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./09:41/

7.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./09:41/

8.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./09:42/

9.Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./09:42/

10.Бүсчилсэн хөгжлийн удирдлага зохицуулалтын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./09:42/

11.“Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./09:42/

12.“Тогтоол хүчингүй болсонд тооцох тухай” Улсын Их Хурлын тогтоолын эцсийн найруулгыг танилцуулав. 

Тогтоолын эцсийн найруулгатай холбогдуулан Улсын Их Хурлын гишүүн Ж.Сүхбаатар, Ш.Раднаасэд нар үг хэлж, Улсын Их Хурлын дарга Г.Занданшатар тайлбар хийв.

Улсын Их Хурлын гишүүд тогтоолын эцсийн найруулгатай танилцлаа./09:46/

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн референт Б.Туул, шинжээч М.Номиндулам нар хариуцан ажиллав. 

Хуралдаан 42 минут үргэлжилж, 75 гишүүнээс 68 гишүүн ирж, 90.7 хувийн ирцтэйгээр 9 цаг 47 минутад өндөрлөв.  

   
Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА





Л.ӨЛЗИЙСАЙХАН

  

   
Тэмдэглэл хөтөлсөн:

ПРОТОКОЛЫН АЛБАНЫ



ШИНЖЭЭЧ






П.ОЮУНГЭРЭЛ

МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ

2020 ОНЫ 7 ДУГААР САРЫН 07-НЫ ӨДӨР /МЯГМАР ГАРАГ/-ИЙН
           НЭГДСЭН ХУРАЛДААНЫ  ДЭЛГЭРЭНГҮЙ ТЭМДЭГЛЭЛ
Г.Занданшатар: Улсын Их Хурлын гишүүдийн өдрийн амгаланг айлтгая. Гишүүдийн ирц бүрдсэн байна.
Монгол Улсын Их Хурлын 8 дахь удаагийн сонгуулиар байгуулагдсан Улсын Их Хурлын анхдугаар чуулганы 2020 оны 7 дугаар 07-ны өдрийн нэгдсэн хуралдаан нээснийг мэдэгдье.

Чуулганы нэгдсэн хуралдаанаар хэлэлцэх асуудлыг танилцуулъя.

Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүд.

2 дугаарт нь Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг эцэслэн батлах. Анхны хэлэлцүүлэг бөгөөд эцсийн хэлэлцүүлгийг 1 үе шаттай зохион байгуулахаар хэлэлцэнэ.

Ингээд хэлэлцэх асуудалдаа орно.  

Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийн анхны хэлэлцүүлгийг явуулна.
Төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Нямаагийн Энхболд танилцуулна.
Нямаагийн Энхболд гишүүнийг индэрт урьж байна.

Н.Энхболд: Улсын Их Хурлын дарга, эрхэм гишүүд ээ, Монгол Улсын Үндсэн хуулийн Гучин есдүгээр зүйлийн 3 дахь хэсэгт заасныг баримтлан Засгийн газрын бүтэц, бүрэлдэхүүний талаар Монгол Улсын Ерөнхийлөгчтэй зөвшилцсөний үндсэн дээр Монгол Улсын Ерөнхий сайд 2020 оны 7 сарын 06-ны өдөр Монгол Улсын Их Хуралд өргөн мэдүүлсэн Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн хууль, тогтоолын төслүүдийн хэлэлцэх эсэх асуудлыг Улсын Их Хурал 2020 оны 7 сарын 06-ны өдрийн нэгдсэн хуралдаанаараа хэлэлцэн шийдвэрлэж, төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн.

Төрийн байгуулалтын байнгын хороо 2020 оны 7 сарын 06-ны өдрийн хуралдаанаараа дээрх хууль, тогтоолын төслүүдийн анхны хэлэлцүүлгийг хийлээ. 

Байнгын хорооны хуралдаанаар хууль, тогтоолын төслүүдийн анхны хэлэлцүүлгийг хийх үед Улсын Их Хурлын гишүүдээс зарчмын зөрүүтэй санал гараагүй бөгөөд Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.22-т заасны дагуу хууль, тогтоолын төслүүдийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг Улсын Их Хурлын гишүүн Н.Энхболд гаргасныг хуралдаанд оролцсон гишүүдийн дийлэнх олонх дэмжсэн болно.

Улсын Их Хурлын эрхэм гишүүд ээ,

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Эрүүл мэндийн даатгалын тухай хуульд өөрчлөлт оруулах тухай, Биеийн тамир, спортын тухай хуульд өөрчлөлт оруулах тухай, Хүн худалдаалахтай тэмцэх тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай, Бүсчилсэн хөгжлийн удирдлага зохицуулалтын тухай хуульд өөрчлөлт оруулах тухай хуулийн төслүүд болон “Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай”, “Тогтоол хүчингүй болсонд тооцох тухай” Улсын Их Хурлын тогтоолын төслүүдийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг хэлэлцэн, хууль, тогтоолуудыг эцэслэн баталж өгөхийг Та бүхнээс хүсье. Анхаарал тавьсанд баярлалаа.

Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу.

Ганбаатар гишүүнээр тасаллаа. Сайнхүүгийн Ганбаатар гишүүн асуулт асууна. За, эрхэм гишүүн асуултаа асууя.

С.Ганбаатар: Энэ Засгийн газрын бүтэц, бүрэлдэхүүн, энэхүү орж ирж байгаа асуудлыг дэмжиж байна аа. Тэгээд асуух зүйл маань дахиад л Оюутолгой. Миний мөрийн хөтөлбөрт Оюутолгой гэдэг тухай 1 ч үг байхгүй мөртөө Монгол хүн болгоны, Монголын Их Хурлын гишүүн болгоны үүрэг гэж бодож би асууж байгаа юм.  Өчигдөр Ерөнхий сайдаас асуусан. Хар толгойгоороо үүнийг яг хэн хариуцах юм бэ гэж. Оюун-Эрдэнэ гишүүн хариуцна гэж ойлгосон. 

Оюутолгойгоос гарсан алтны хэмжээ 2019 он хүртэл зөвхөн алт нь 71 тонн гарсан. Зэсийг алтанд шилжүүлбэл нийт 250 тонн алт Монголоос гарсан байгаа. Өнгөрсөн жил 2019 оны 11 сарын 22-нд удаж удаж, бөөн юм болж байж Оюутолгойн гэрээг сайжруулах үүрэг бүхий Улсын Их Хурлын тогтоол гарсан. Засгийн газар дээр очоод таг болсон. Энэ бүтэц бүрэлдэхүүн дээр ингээд эзэн биегүй болох уу. Оюун-Эрдэнэ гишүүнээс асуух гээд байна л даа. Яагаад энэ ингээд гацсан юм бол оо. Ер нь Их Хурлын гишүүдээс зөндөө олон тогтоол, шийдвэр гардаг л даа. Энэ асуудал дээр Байнгын хороон дээр яригдсан уу. Миний асуулт энэ л дээ.

Саяхны цар тахлаас хойш Монголбанкны тушаасан алт 3 дахин өссөн гэхэд л Оюутолгойн гаргадаг алтанд хүрээгүй шүү дээ. Манай нөгөө 30 тэрбум доллар гээд алдарт өрний чинь тал нь 15 тэрбум доллар нь Оюутолгойн өр. Үүнийг хамгаалдаг, өмгөөлдөг, лобби групп энэ яамнуудад байдаг аа. Сангийн яам, Хууль зүйн яаманд байдаг. Зовлон байгаа байх. 

Одоо энэ Байнгын хороон дээр яг энэ асуудлаар ярьсан уу. Энэ тодорхой зүйл дээр хариулт өгч туслаач ээ.
Г.Занданшатар: Ажлын хэсгийн гишүүдийг танилцуулъя. Улсын Их Хурлын гишүүн Лувсаннамсрайн Оюун-Эрдэнэ, ЗГХЭГ-ын Тэргүүн дэд дарга Ганбат, ЗГХЭГ-ын Хууль, эрх зүйн газрын дарга Мягмар, ЗГХЭГ-ын хууль зүйн референт Эрдэнэбулган. Оюун-Эрдэнэ сайд асуултад хариулна.
Л.Оюун-Эрдэнэ: Дэгээрээ эхэлж Байнгын хороо хариулах байх. Дараа нь тодруулъя. Тэгэх үү.

Г.Занданшатар: Нямаагийн Энхболд гишүүн асуултад хариулъя.

Н.Энхболд: Ганбаатар гишүүний асуултад хариулъя. Энэ хэлэлцэх эсэхийг ярих үед ийм асуудал гарч байсан. Гэхдээ Байнгын хороон дээр анхны хэлэлцүүлгийг хийх үед энэ асуудлаар 1 ч гишүүн асуугаагүй. Тэгээд горимын санал гараад эцсийн хэлэлцүүлгийг хамт хэлэлцэхээр шийдсэн. Тэр саналыг би сая уншлаа. Засгийн газрын бүрэлдэхүүний тухай, Засгийн газрын тухай бусад хуультай холбоотой асуудлуудыг Байнгын хорооны хуралдаанаар хэлэлцэх үед Оюутолгойтой холбоотой асуулт гараагүй. Тийм хариулт, яриа хэлэлцүүлэг яваагүй.

Г.Занданшатар: Оюун-Эрдэнэ сайдын микрофон.

Л.Оюун-Эрдэнэ: За, баярлалаа. Ганбаатар гишүүний асуултад хариулъя. Улсын Их Хурлаар Оюутолгойтой холбоотой Монгол Улсын эрх ашгийг хангуулах тогтоол гарсан. Энэ тогтоолын дагуу Оюутолгойтой холбоотой ажлын хэсэг байгуулагдаад миний бие ахалж байгаа. Бүтэц гэхээсээ илүү энэ бол Уул, уурхайн яам, Байгаль орчны яам, мөн Сангийн яам, Татварын ерөнхий газар болон бусад зүйлүүдтэй холбоотой ийм ажлын хэсэг. Энэ дотор хууль, хяналтын байгууллагуудын ажлын хэсэг ч гэсэн давхар багтаж явж байгаа гэдгийг хэлэхийг хүсэж байна.

Ер нь бол Оюутолгойтой холбоотой ялангуяа тэр далд уурхайн төлөвлөлт, Дубайн гэрээ гэдэгтэй холбоотой асуудлууд бол үнэхээр эрх мэдлээ хэтрүүлсэн ийм Монгол Улсад бол эрх ашигт нийцээгүй ийм зүйл болсон нь бол тодорхой болсон. Үүнийг бид нар хууль, хяналтын байгууллагад эхнээс нь шилжүүлээд шалгагдаад явж байгаа гэдгийг Та бүхэн өөрсдөө харж байгаа байх аа гэж бодож байна. Дубайн гэрээ дээр тухайн үед Монгол Улсын Ерөнхий сайдаар ажиллаж байсан Сайханбилэг Засгийн газрын хуралдаанаараа оруулахгүйгээр өөрөө захирамж гаргаж байгуулж, Да.Ганболд, Бямбасайхан гэдэг 2 хүнтэй үндсэндээ эрх олгож, Монгол Улсад Рио тенто гэдэг компаниас удаа дараалан тавьж байсан 7 асуулт дээр буулт хийсэн байгаа юм. Энэ дотор татварын асуудал, энэ отор ногдол ашгийн асуудал гээд олон олон зүйл дээр Монголын төр бууц өгсөн ийм хэлцэл болсон. 
Харамсалтай нь үүнийг шууд цуцалъя гэхээр 23 том дэлхийн хэмжээний компани хөрөнгө оруулалт оруулчихсан байгаа юм. Энэ дотор манай 2 хөрш, АНУ, Япон, Дэлхийн банк зэрэг томоохон байгууллагууд орж байгаа юм. Тэд бол 1 Засгийн газар гэж үзэж байгаа юм. Тийм учраас энэ дээр эрх зүйн маргаантай холбоотой ийм зүйл дээр ажлын хэсэг ажиллаад явж байгаа. 
Мөн бид нар арбитрын шүүх дээр Рио тенто гэдэг компанитай шүүхдэлцэж байгаа. Үүнийг та бүхэн хэвлэл мэдээллээр энэ мэдээллүүдийг авч байгаа болов уу гэж бодож байгаа. comics initiative гэдэг Европын холбооны улсын томоохон байгууллагаар үнэлгээ хийлгүүлж байгаа. Бүх л гэрээнд. Энэ гэрээний асуудал дээр хугацаа орохоор болж байгаа. Тэгэхээр энэ 4 жилд энэ Монголын эрх ашигт илүү нийцэж шийдэгдэх байх. Гэхдээ олон улсын эрх зүй, Монгол Улсын хууль гэдэг олон зүйлийн амаргүй нөхцөл байдал дунд оруулсан байгаа юм аа. Яагаад гэхээр өнөөдөр Сайханбилэгийн Засгийн газар, Хүрэлсүхийн Засгийн газар гэж ярихгүй, гадаадад бид нар 1 л Монгол Улсын Засгийн газар гэдэг ийм эрх зүйн орчинд орчхоод байгаа юм. Тийм учраас Ганбаатар гишүүн энэ тал дээр удаа дараалан байр сууриа илэрхийлж байсан. Бид нар түүнийг мэднэ ээ. 
Та Оюутолгойн гэрээтэй холбоотой бүх мэдээллийг надаас авч болно. Хамтран ажиллаж болно. ЗГХЭГ-аас. Тэгээд бид нар энэ дээр байж байгаад яг бодит мэдээллээр яг ямар байна уу гэдгийг яриад ингээд бас урагшилж болно оо. Ер нь яах вэ би өмнөх Улсын Их Хурлын чуулган яг хаагдахын өмнө бас хэлж байсан юм. Эрдэнэтийн 49 хувьтай холбоотой, Оюутолгойтой холбоотой шаардлагатай байвал гишүүдэд би мэдээлэл хийхэд бэлэн. Нээлттэй ч байж болно, хаалттай ч байж болно. Маш их олон зүйлүүд өнгөрсөн хугацаанд Та бүхний ярьж байсан зүйлүүд дээр Засгийн газар бас амаргүй гал дундуур явж олон олон зүйлүүд ил болсон байгаа шүү. Үүнийг бас гишүүдэд мэдээлэл өгөхөд бэлэн байгаа гэдгээ ЗГХЭГ-ын ажлын хэсгийг төлөөлж байгаагийн хувьд илэрхийлэх нь зүйтэй байх аа гэж бодож байна. Ганбаатар гишүүнтэй уулзахад бэлэн байгаа.

Г.Занданшатар: Ганбаатар гишүүн нэмэлт 1 минут тодруулж асууна.

С.Ганбаатар: Өнгөрсөн 4 жил Оюутолгой дээр маш олон амаргүй ажлуудыг Оюун-Эрдэнэ гишүүнээр ахлуулж хийсэн. Тэрийг бол харин үнэлж өнөөдөр энэ дээр Их Хурлын гишүүд бүгдээрээ дор дорноо дуугүй дүмбийгээд хараад байх биш улс орон даяар хамгийн гол асуудал энэ болчихсон. Энэ дээр бүгд чармайж, мэрийж, хүч өгч ажиллах шаардлагатай. Ганцхан Хэрэг эрхлэх газрын дарга л зүтгээд байдаг, зүтгээд байдаг, энэ яамнуудад Оюутолгой, Рио тенто чинь бүр мафиудаа шигчихсэн байгаа. Бүр аймшигтай. Одоо хөлсний алуурчид нь ажилд орж байгаа. Ганбаатарыг буудахын тулд. Энэ дээр маш олон том том бэрхшээлтэй мөнгөний машины өөдөөс үздэг. Тэгэхээр энэ дээр Оюун-Эрдэнэ гишүүнээр ахлуулсан энэ ажил дээр үр дүн гарч байгаа гэдэгт би итгэлтэй байгаа. Бид хамгийн гол нь Монголд хамгийн чухал асуудал энэ уул, уурхайн луйврын загвараа өөрчлөх, тэгвэл бусад нь шударга болно гэдэг л энэ зарчим дээр би … /минут дуусав/
Г.Занданшатар: Ганбаатар гишүүн үг хэллээ.

Гишүүд асуулт асууж, хариулт авч дууслаа. Одоо Байнгын хороо Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг анхны хэлэлцүүлгийг эцэслэн батлах үе шаттай нэгтгэн явуулах горимын санал гаргасныг дэмжье гэсэн саналын томьёоллоор санал хураалт явуулна.
Санал хураалт явуулахын өмнө тестийн туршилтын санал хураалт, хурууны хээгээр санал хураалт явуулах учраас зарчмын зөрүүтэй санал гарсан бол зарчмын зөрүүтэй саналын томьёоллыг дэмжсэн, дэмжээгүй үг хэлдэг. Санал хэлдэг. Дэгээрээ бол асуулт асуугаад үг хэлэх тийм дэг байхгүй байна аа.

Ингээд туршилтын санал хураалт явуулъя. Санал хураалт. Хурууны хээгээр. Дэмжье гэсэн томьёоллоор туршилтын санал хураалт явуулъя.
Дахиад нэг туршилтын санал хураалт явуулъя. Туршилтын санал хураалт гээд алх тогшихоор дэлгэц дээр дохио дуугараад 9 гээд тоолж эхэлнэ. Тэгээд 9-1 хоёрын хооронд тийм, үгүй 2-ынхоо 1-ийг дараад дэмжих, дэмжихгүй гэдгээ дараад дараа нь хурууны хээгээ уншуулна аа. Санал хураалт.
За, 3 дахь удаагаа туршилт хийгээд санал хураалтдаа орно оо. 3 дахь удаагийн туршилтын санал хураалт. Санал хураалт.

Туршилтын санал хураалт явж дууслаа. Энэ эсрэг гараад байгаа хурууны хээ уншилт, техникийн шалтгаануудыг бас тодорхойлж байгаа шүү. Тийм учраас хэрвээ янз бүрийн асуудал байвал Мэдээлэл технологийн газар Элбэгзаяа дарга Мэдээлэл технологийн хэлтэс гишүүдтэй уулзаад хуруу хээ, техникийн бүрэн бүтэн байдал, хэрэгжилтийг шалгаарай.
Ингээд туршилтын санал хураалт явуулж дууслаа. Одоо түрүүний уншсан томьёоллоор анхны хэлэлцүүлгээр нь батлах буюу анхны хэлэлцүүлгийг эцэслэн батлах үе шаттай нэгтгэн явуулах горимын саналыг дэмжье гэсэн саналын томьёоллоор санал хураалт явуулъя.
Санал хураалтад 60 гишүүн оролцож 47 гишүүн дэмжиж 78,3 хувийн саналаар санал дэмжигдлээ. 

Гишүүдийн олонх нь Байнгын хорооноос гаргасан горимын саналыг дэмжсэн тул Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг эцэслэн батлуулах бэлтгэл хангуулахаар Байнгын хороонд шилжүүлнэ. 

Ингээд дараагийн асуудалдаа шууд орно. 
Байнгын хороо эцэслэн батлуулах төслийн хувилбарыг бэлтгэж гишүүдэд тараасан байгаа.

Одоо хууль, тогтоолын төслүүдийг эцэслэн батлах санал хураалт явуулна.

Монгол Улсын Их Хурлын чуулганы хуралдааны дэгийн тухай хуулийн 44.2-т нэгдсэн хуралдаанд хуулийн төслийг эцэслэн батлах санал хураалт явуулах бөгөөд Улсын Их Хурлын нийт гишүүний олонх дэмжсэн бол хууль эцэслэн баталсанд тооцно гэж заасан. Өөрөөр хэлбэл хууль батлах босго 39-өөс дээш, нийт гишүүдийн олонхоор хууль баталдаг байсан. Хуучин бол 39 гишүүн оролцоод 19 гишүүнээс дээш санал хураалтаар хууль батлагддаг байсан бол нийт гишүүдийн олонх буюу заавал 39-өөс олон гишүүн дэмжиж байж хууль батлагдана.

Ингээд Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулна. Санал хураалт.

Санал хураалтад 61 гишүүн оролцож, 50 гишүүн дэмжиж 82 хувийн саналаар санал дэмжигдлээ, хууль батлагдлаа. 

Хамт өргөн мэдүүлсэн Монгол Улсын Засгийн газрын тухай хуульд өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулъя.

Санал хураалтад 61 гишүүн оролцож, 49 гишүүн дэмжиж 80,3 хувийн саналаар санал дэмжигдлээ.
2.Эрүүл мэндийн даатгалын тухай хуульд өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулна.

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулъя.

Санал хураалтад 62 гишүүн оролцож, 55 гишүүн дэмжиж 88,7 хувийн саналаар санал дэмжигдлээ.

3.Биеийн тамир, спортын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулъя.

Санал хураалтад 62 гишүүн оролцож, 56 гишүүн дэмжиж 90,3 хувийн саналаар санал дэмжигдлээ.
4.Хүн худалдаалахтай тэмцэх тухай хуульд өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулъя.

Санал хураалтад 62 гишүүн оролцож, 56 гишүүн дэмжиж 90,3 хувийн саналаар санал дэмжигдлээ.

5.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулъя.

Санал хураалтад 62 гишүүн оролцож, 54 гишүүн дэмжиж 87,1 хувийн саналаар санал дэмжигдлээ.

6.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулъя.

Санал хураалтад 63 гишүүн оролцож, 53 гишүүн дэмжиж 84,1 хувийн саналаар санал дэмжигдлээ.

7.Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулъя.

Санал хураалтад 63 гишүүн оролцож, 56 гишүүн дэмжиж 88,9 хувийн саналаар санал дэмжигдлээ.

8.Бүсчилсэн хөгжлийн удирдлага зохицуулалтын тухай хуульд өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулъя.

Санал хураалтад 63 гишүүн оролцож, 55 гишүүн дэмжиж 87,3 хувийн саналаар санал дэмжигдлээ.
9.“Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” Улсын Их Хурлын тогтоолын төслийг эцэслэн баталъя гэсэн саналын томьёоллоор санал хураалт явуулъя.

Санал хураалтад 65 гишүүн оролцож, 54 гишүүн дэмжиж 83,1 хувийн саналаар санал дэмжигдэж тогтоол батлагдлаа.
10.“Тогтоол хүчингүй болсонд тооцох тухай” Улсын Их Хурлын тогтоолын төслийг эцэслэн баталъя гэсэн саналын томьёоллоор санал хураалт явуулъя.

Санал хураалтад 65 гишүүн оролцож, 58 гишүүн дэмжиж 89,2 хувийн саналаар санал дэмжигдлээ.

Хууль, тогтоолын төслүүд батлагдлаа. Гишүүд ажлын хэсэгт баярлалаа.

Засгийн газрын бүтэц, бүрэлдэхүүний тухай хууль, түүнтэй хамт өргөн мэдүүлсэн хууль, тогтоолын төсөл батлагдлаа.

Эцсийн найруулгыг уншиж танилцуулъя.
Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай

1 дүгээр зүйл.Монгол Улсын Засгийн газрын бүтцийн тухай хуулийн 1 дүгээр зүйлд доор дурдсан агуулгатай 10 дахь хэсэг нэмсүгэй:



“10/Соёлын яам;”


2 дугаар зүйл.Монгол Улсын Засгийн газрын бүтцийн тухай хуулийн 1 дүгээр зүйлийн 8 дахь хэсгийг доор дурдсанаар өөрчлөн найруулсугай:



8/Боловсрол, шинжлэх ухааны яам;

3 дугаар зүйл.Монгол Улсын Засгийн газрын бүтцийн тухай хуулийн 1 дүгээр зүйлийн “10, 11, 12, 13” дахь хэсгийн дугаарыг “11, 12, 13, 14” гэж тус тус өөрчилсүгэй.

4 дүгээр зүйл.Энэ хуулийг баталсан өдрөөс эхлэн дагаж мөрдөнө.

Эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай
1 дүгээр зүйл.Монгол Улсын Засгийн газрын бүрэлдэхүүний тухай хуулийн 1 дүгээр зүйлд доор дурдсан агуулгатай 13 дахь хэсэг нэмсүгэй:



“13/ Монгол Улсын Засгийн газрын гишүүн-Соёлын сайд;”


2 дугаар зүйл.Монгол Улсын Засгийн газрын бүрэлдэхүүний тухай хуулийн 1 дүгээр зүйлийн 11 дэх хэсгийг доор дурдсанаар өөрчлөн найруулсугай:

“11/Монгол Улсын Засгийн газрын гишүүн-Боловсрол, шинжлэх ухааны сайд;”

3 дугаар зүйл.Монгол Улсын Засгийн газрын бүрэлдэхүүний тухай хуулийн 1 дүгээр зүйлийн 13, 14, 15, 16 дахь хэсгийн дугаарыг “14, 15, 16, 17” гэж тус тус өөрчилсүгэй.

4 дүгээр зүйл.Энэ хуулийг баталсан өдрөөс эхлэн дагаж мөрдөнө.

Эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Монгол Улсын Засгийн газрын тухай тухай хуульд өөрчлөлт оруулах тухай

1 дүгээр зүйл.Монгол Улсын Засгийн газрын тухай хуулийн дараах хэсгийг доор дурдсанаар өөрчлөн найруулсугай:

1/18 дугаар зүйлийн 3 дахь хэсэг:

“3.Засгийн газрын бүтцэд доор дурдсан яам ажиллана:

Ерөнхий чиг үүргийн:

1/Байгаль орчин, аялал жуулчлалын яам;

2/Батлан хамгаалах яам;

3/Гадаад харилцааны яам;

4/Сангийн яам;

5/Хууль зүй, дотоод хэргийн яам;

6/Хөдөлмөр, нийгмийн хамгааллын яам;

Чиглэлийн:

7/Барилга, хот байгуулалтын яам;

8/Боловсрол, шинжлэх ухааны яам;

9/Зам, тээврийн хөгжлийн яам;

10/Соёлын яам;

11/Уул уурхай, хүнд үйлдвэрийн яам;

12/Хүнс, хөдөө аж ахуй, хөнгөн үйлдвэрийн яам;

13/Эрчим хүчний яам;

14/Эрүүл мэндийн яам.

2/20 дугаар зүйлийн 4 дэх хэсэг:

“4.Монгол Улсын Ерөнхий сайдын эрхлэх асуудлын хүрээнд дараах асуудал хамаарна:

-төрийн өмчийн бодлого;

-цацраг идэвхт ашигт малтмал болон цөмийн энерги ашиглах бодлого;

-тагнуул, сөрөг тагнуул, терроризмоос урьдчилан сэргийлэх асуудал;

-төрийн тусгай хамгаалалтын асуудал;

-нийтийн биеийн тамир, спортыг хөгжүүлэх бодлого;

-мэргэжлийн спортын хөгжлийн асуудал.

3/20 дугаар зүйлийн 5 дахь хэсэг:

“5.Засгийн газрын гишүүн доор дурдсан хүрээний бодлогын төлөвлөлт, боловсруулалт, удирдлага, зохицуулалт болон дүн шинжилгээ хийх, үнэлгээ өгөх ажлыг эрхэлнэ:

1/Монгол Улсын Шадар сайд:

-гамшгаас хамгаалах асуудал;

-хойшлуулшгүй сэргээн босгох ажиллагаатай холбоотой шуурхай асуудал;

-стандартчилал, хэмжил зүйн асуудал;

-тохирлын үнэлгээний итгэмжлэлийн асуудал;

-шударга өрсөлдөөнийг дэмжих, хянан зохицуулах асуудал;

-хэрэглэгчдийн эрх ашгийг хамгаалах асуудал;

-тодорхой салбарын мэргэжлийн хяналтын асуудал;

-чөлөөт бүсийн хөгжлийн асуудал;

-төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагаа;

-агаарын бохирдлын эсрэг үйл ажиллагаа хэрэгжүүлэх асуудал.

2/Монгол Улсын сайд, Засгийн газрын Хэрэг эрхлэх газрын дарга:

-хөгжлийн бодлого, төлөвлөлт;

-эдийн засгийн тэргүүлэх чиглэл, салбарыг тодорхойлж, салбар, дэд бүтцийн зохистой харьцааг тогтоох асуудал;

-хөрөнгө оруулалтын нэгдсэн бодлого;

-гадаадын хөрөнгө оруулалтын бодлого, зохицуулалт, бүртгэл;

-концесс, төр, хувийн хэвшлийн түншлэлийн бодлого;

-харилцаа холбоо, мэдээллийн технологийн асуудал;

-Засгийн газрын шийдвэрийн биелэлт;

-Засгийн газрын дотоод мэдээлэл;

-Засгийн газраас Улсын Их Хуралтай харилцах асуудал;

-төрийн албаны хүний нөөцийн асуудал;

-орон нутгийн хөгжлийн нэгдсэн бодлого;

-орон нутгийн засаг захиргааны зохион байгуулалт, удирдлага;

-Засаг даргын үйл ажиллагааг удирдлага, зохицуулалтаар хангах асуудал;

-иргэдийн Төлөөлөгчдийн Хуралд үзүүлэх мэргэжил, арга зүйн туслалцаа;

-агаарын бохирдлын эсрэг үйл ажиллагаа хэрэгжүүлэх асуудал.

3/Байгаль орчин, аялал жуулчлалын сайд:

-ногоон хөгжлийн бодлого;

-байгаль орчныг хамгаалах, зохистой ашиглах, нөхөн сэргээх болон экологийн бодлого;

-газар зохион байгуулалт болон усны нэгдсэн бодлого;

-цөлжилттэй тэмцэх болон ойжуулалтын асуудал;

-усны нөөцийг нэмэгдүүлэх, ашиглалтыг сайжруулах асуудал;

-ургамал, ан амьтны нөөцийг хамгаалах асуудал, мэдээллийн сан;

-байгаль орчны шинжилгээ, ус, цаг уур болон байгалийн болзошгүй гамшгаас урьдчилан сэргийлэх, экологийн аюулгүй байдлыг хангах асуудал;

-био аюулгүй байдлын бодлогын асуудал;

-аялал жуулчлалын бодлого;

-салбарын үйлдвэрлэл, үйлчилгээ, ажлын байрыг нэмэгдүүлэх асуудал;

-агаарын бохирдлын эсрэг үйл ажиллагаа хэрэгжүүлэх асуудал.

4/Батлан хамгаалахын сайд:

-улсыг батлан хамгаалах бодлого болон цэргийн бодлого;

-зэвсэгт хүчнийг чадваржуулах бодлого;

-энхийг дэмжих ажиллагаанд оролцох бэлтгэл хангуулах асуудал;

-агаарын бохирдлын эсрэг үйл ажиллагаа хэрэгжүүлэх асуудал.

5/Гадаад харилцааны сайд:

-гадаад улс, олон улсын байгууллагатай улс төрийн талаарх хамтын ажиллагаа;

-гадаад эдийн засгийн харилцаа, хамтын ажиллагаа;

-гадаад худалдааны бодлого;

-гадаадад байгаа Монгол Улсын иргэн, бизнесийн эрх ашгийг хамгаалах асуудал;

-гадаад улс, олон улсын байгууллагатай хийх гэрээ, хэлэлцээрийн асуудал болон байгуулсан гэрээ, хэлэлцээрийн явцад тавих хяналт;

-гадаад улс, олон улсын байгууллагатай хүмүүнлэгийн чиглэлээрх хамтын ажиллагаа;

-дипломат, албан зэргийн виз, консулын асуудал;

-гадаад сурталчилгаа;

-агаарын бохирдлын эсрэг үйл ажиллагаа хэрэгжүүлэх асуудал.

6/Сангийн сайд:

-макро эдийн засгийн бодлогын төлөвлөлт, зохицуулалт;

-санхүүгийн зах зээл, төсвийн орлого, зарлага, өрийн удирдлагын асуудал;

-нэгдсэн төсвийн талаарх судалгаа, төлөвлөлт;

-улсын эдийн засаг, нийгмийн хөгжлийн үндсэн чиглэлийн асуудал;

-төсвийн хөрөнгө оруулалтын бодлого, зохицуулалт, санхүүжилтийн үйл ажиллагаа;

-улсын болон орон нутгийн төсвийн зарцуулалтын хяналт;

-зээл, тусламжийн нэгдсэн бодлого;

-нягтлан бодох бүртгэлийн бодлого;

-гаалийн бодлого;

-татварын бодлого;

-даатгалын бодлого;

-хилийн боомтын хөгжлийн асуудал;

-төрийн болон орон нутгийн өмчийн хөрөнгөөр бараа, ажил, үйлчилгээ худалдан авах бодлого;

-агаарын бохирдлын эсрэг үйл ажиллагаа хэрэгжүүлэх асуудал.

7/Хууль зүй, дотоод хэргийн сайд:

-эрх зүйн шинэтгэлийн бодлого;

-хууль тогтоомжийн системчлэл, мэдээлэл, эрх зүйн сургалт, сурталчилгаа, судалгаа;

-эрх зүйн туслалцаа;

-улсын хил хамгааллын асуудал;

-цагдаа, нийгмийн дэг журам сахиулах, гэмт хэрэгтэй тэмцэх, түүнээс урьдчилан сэргийлэх асуудал;

-шүүхийн шийдвэр гүйцэтгэх ажиллагаа;

-Засгийн газраас шүүх, прокурорын байгууллага, хуульчдын олон нийтийн байгууллагатай харилцах асуудал;

-төрөөс сүм хийдтэй харилцах асуудал;

-иргэний харьяалал, цагаачлалын асуудал;

-энгийн зэргийн виз, Монгол Улсад орох, гарах, оршин суух гадаадын иргэний асуудал;

-төрийн захиргааны байгууллагын шийдвэрийн хууль зүйн үндэслэлийн хяналт;

-иргэн, хуулийн этгээд, эд хөрөнгийн эрхийн улсын бүртгэл;

-хэвлэл, мэдээллийн хэрэгслийн бүртгэл;

-оюуны өмч, патент, зохиогчийн эрхийн асуудал;

-архивын талаар төрөөс баримтлах бодлого;

-агаарын бохирдлын эсрэг үйл ажиллагаа хэрэгжүүлэх асуудал.

8/Хөдөлмөр, нийгмийн хамгааллын сайд:

-хүн амын хөгжлийн бодлого, төлөвлөлтийн асуудал;

-нийгмийн халамжийн бодлого;

-нийгмийн даатгалын бодлого;

-хүүхэд, залуучууд, эмэгтэйчүүд, ахмадын болон гэр бүлийн хөгжлийн асуудал;

-жендерийн хөгжлийн асуудал;

-хөгжлийн бэрхшээлтэй иргэдийн хөгжлийн асуудал;

-хөдөлмөр эрхлэлтийг нэмэгдүүлэх, ажилгүйдлийг багасгах, ядуурлыг бууруулах бодлого;

-хөдөлмөрийн нөхцөл, ажиллагчдын цалин, амьдралын өртгийн талаарх асуудал;

-хөдөлмөрийн харилцаа, Засгийн газар, эзэд, Үйлдвэрчний эвлэлийн гурван талт түншлэл, хөдөлмөрийн хамтын маргааны зохицуулалтын асуудал;

-хөдөлмөрийн зах зээлийн зохицуулалт;

-хөдөлмөрийн биржийн асуудал;

-Монгол Улсад хөдөлмөр эрхэлж байгаа гадаадын иргэний асуудал;

-гадаадад ажиллах хүч гаргах асуудал;

-мэргэжлийн сургалт, үйлдвэрлэлийн төвийн тогтолцоог хөгжүүлэх асуудал;

-агаарын бохирдлын эсрэг үйл ажиллагаа хэрэгжүүлэх асуудал.

9/Барилга, хот байгуулалтын сайд:

-барилга, барилгын материалын үйлдвэрлэлийн бодлого;

-хот төлөвлөлт болон хот байгуулалтын бодлого, архитектурын асуудал;

-орон сууцны бодлого;

-нийтийн аж ахуйн асуудал;

-газрын харилцаа, геодези, зураг зүйн асуудал;

-салбарын үйлдвэрлэл, үйлчилгээ, ажлын байрыг нэмэгдүүлэх асуудал;

-агаарын бохирдлын эсрэг үйл ажиллагаа хэрэгжүүлэх асуудал.

10/Боловсрол, шинжлэх ухааны сайд:

-боловсролын тогтолцоог хөгжүүлэх асуудал;

-шинжлэх ухаан, технологийн нэгдсэн бодлогын асуудал;

-өндөр технологи, үндэсний инновацын тогтолцоог бүрдүүлэх, хөгжүүлэх асуудал;

-ном хэвлэл, цахим бичвэрийн бодлого;

-салбарын үйлдвэрлэл, үйлчилгээ, ажлын байрыг нэмэгдүүлэх асуудал;

-агаарын бохирдлын эсрэг үйл ажиллагаа хэрэгжүүлэх асуудал.

11/Зам, тээврийн хөгжлийн сайд:

-авто замын асуудал;

-авто тээврийн асуудал;

-төмөр замын тээврийн асуудал;

-иргэний нисэхийн асуудал;

-далай ашиглах болон усан замын тээврийн асуудал;

-тээврийн тогтолцоог хөгжүүлэх бодлого, зохицуулалт;

-салбарын үйлдвэрлэл, үйлчилгээ, ажлын байрыг нэмэгдүүлэх асуудал;

-агаарын бохирдлын эсрэг үйл ажиллагаа хэрэгжүүлэх асуудал.

12/Соёлын сайд:

-соёл, урлагийг хөгжүүлэх асуудал;

-түүх, соёлын өвийг хамгаалах, сэргээх бодлого;

-салбарын үйлдвэрлэл, үйлчилгээ, ажлын байрыг нэмэгдүүлэх асуудал;

-агаарын бохирдлын эсрэг үйл ажиллагаа хэрэгжүүлэх асуудал.

13/Уул уурхай, хүнд үйлдвэрийн сайд:

-геологи, эрдэс баялгийн бодлого;

-геологийн эрэл, хайгуул, судалгааны зохицуулалт;

-газрын тос, газрын тосны бүтээгдэхүүн болон түүний нөөцийн талаарх бодлого;

-цацраг идэвхт ашигт малтмал болон цөмийн энерги ашиглах асуудал;

-олборлох үйлдвэрийн техник, технологийн асуудал;

-ил тод, хариуцлагатай уул уурхайг хөгжүүлэх бодлого;

-хүнд үйлдвэрлэлийг хөгжүүлэх асуудал;

-эрдэс баялаг болон хүнд үйлдвэрийн бүтээгдэхүүний экспорт, импортын асуудал;

-аж үйлдвэрийн паркийн асуудал;

-агаарын бохирдлын эсрэг үйл ажиллагаа хэрэгжүүлэх асуудал.

14/Хүнс, хөдөө аж ахуй, хөнгөн үйлдвэрийн сайд:

-хүн амын хүнсний хангамжийн бодлого;

-хүнсний аюулгүй байдлын асуудал;

-мал аж ахуйг эрчимжүүлэн хөгжүүлэх бодлого;

-газар тариаланг эрчимжүүлэн хөгжүүлэх бодлого;

-мал эмнэлэг, малын үржлийн талаар төрөөс явуулах бодлого;

-мал, амьтан, ургамлын хорио, цээрийн асуудал;

-бэлчээрийн болон таримал ургамлыг хамгаалах асуудал;

-мал, таримал ургамлын гаралтай хүнсний зүйл, түүхий эд болон хөнгөн үйлдвэрийн бүтээгдэхүүний экспорт, импортын асуудал;

-хөдөө аж ахуйн эдэлбэр газрын болон бэлчээр ашиглалтын бодлого;

-малыг цаг агаарын гэнэтийн аюулаас хамгаалах бодлого;

-хөнгөн үйлдвэрлэлийг хөгжүүлэх асуудал;

-жижиг, дунд үйлдвэрийн хөгжлийн асуудал;

-дотоод худалдаа, үйлчилгээний бодлого, зохицуулалт;

-агаарын бохирдлын эсрэг үйл ажиллагаа хэрэгжүүлэх асуудал.

15/Эрчим хүчний сайд:

-эрчим хүчний нэгдсэн бодлого;

-эрчим хүчний үйлдвэрлэлт, дамжуулалт, түгээлтийн асуудал;

-сэргээгдэх эрчим хүчийг хөгжүүлэх асуудал;

-эрчим хүчний шинэ эх үүсвэрийг бий болгох, ашиглах бодлого;

-түлшний хангамж, нөөцийн бодлого, зохицуулалт;

-эрчим хүч хэмнэлтийн бодлого;

-эрчим хүчний нүүрсний асуудал;

-салбарын үйлдвэрлэл, үйлчилгээ, ажлын байрыг нэмэгдүүлэх асуудал;

-агаарын бохирдлын эсрэг үйл ажиллагаа хэрэгжүүлэх асуудал.

16/Эрүүл мэндийн сайд:

-хүн амын эрүүл мэндийг хамгаалах, нөхөн сэргээх бодлого;

-эм, эмнэлгийн хэрэгсэл, техникийн үйлдвэрлэл, хангамжийн талаарх бодлого;

-эмнэлгийн үйлчилгээ, эрүүл ахуй, халдвар судлалын хүрээний бодлого;

-хүн амын эрүүл мэндийг хамгаалах, нийгмийн болон мэргэжлийн арга хэмжээ;

-салбарын үйлдвэрлэл, үйлчилгээ, ажлын байрыг нэмэгдүүлэх асуудал;

-эрүүл мэндийн даатгалын бодлого, зохицуулалт;

-агаарын бохирдлын эсрэг үйл ажиллагаа хэрэгжүүлэх асуудал.”

2 дугаар зүйл.Энэ хуулийг баталсан өдрөөс эхлэн дагаж мөрдөнө.

Эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Эрүүл мэндийн даатгалын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.
Биеийн тамир, спортын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. 

Хүн худалдаалахтай тэмцэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Сонссонд тооцлоо.

Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Сонссонд тооцлоо.

Хөгжлийн бодлого, төлөвлөлт, түүний удирдлагын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Сонссонд тооцлоо.

Бүсчилсэн хөгжлийн удирдлага зохицуулалтын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Сонссонд тооцлоо.

“Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” тогтоолын эцсийн найруулга дээр саналтай гишүүн байна уу. Алга байна. Сонссонд тооцлоо.

“Тогтоол хүчингүй болсонд тооцох тухай” Улсын Их Хурлын тогтоолын эцсийн найруулга дээр саналтай гишүүн байна уу. За Ж.Сүхбаатар гишүүн.
Ж.Сүхбаатар: Эрхэм гишүүдийнхээ энэ өдрийн мэндийг хүргэе. Сая Раднаасэд гишүүн бид 2 ярьж байна л даа. Энэ тогтоол хүчингүй болсонд тооцох дээр бол Засгийн газрын гишүүдийг томилох тухай тогтоолыг хүчингүй болсонд тооцож байгаа юм. Тэгэхээр өнөөдрөөс эхлээд ингээд Засгийн газрын гишүүд энэ тогтоолыг баталсан өдрөөс эхлэн дагаж мөрдөнө өө гээд шийдчихээр нэг тийм асуудал нь Засгийн газрын гишүүд бол цаашаа албан үүргээ гүйцэтгэх ийм боломжгүй болно.

Ерөнхий сайд үүрэг гүйцэтгүүлнэ гээд шийдвэр гаргах гэхээр Улсын Их Хуралд танилцуулж байж явдаг ийм журамтай болсон шүү дээ.  Тэгэхээр энэ дээр хэр тооцсон бол оо. Тогтоолыг баталсан өдрөөс эхлээд дагаж мөрдөнө гээд явчихаар Засгийн газрын гишүүдгүй ийм байдал үүсэх үү үгүй юу гэдэг ийм асуудал байна л даа.

Г.Занданшатар: Ер нь Монгол Улсын Үндсэн хуулийн нэмэлт, өөрчлөлтийн дагуу анхдугаар чуулган эхэлсэн өдрөөс эхлээд Засгийн газрын тухай хууль шинэчлэн батлагдсан, мөрдөж эхэлсэн. Түүгээр Засгийн газрын гишүүдийн 4-өөс доошгүй нь өөрөөр хэлбэл 4 хүртэл Улсын Их Хурлын гишүүн байж болох зохицуулалт үүсээд эхэлчихсэн учраас Засгийн газрын гишүүдийн бүрэн эрх чадамж тогтоолыг хүчингүй болгохоос өөр замгүй. Ийм учраас аль болох хурдан Засгийн газрын гишүүдийг томилох шаардлагатай. Ерөнхий сайд үүрэг гүйцэтгэгчийг томилох хэлбэрээр шийдвэрлэж болох зохицуулалттай. 
Тэгэхээр одоо бол ингээд Засгийн газрын бүтэц, бүрэлдэхүүний тухай хууль батлагдлаа. Энэ шинэ хуулийн дагуу Ерөнхий сайд захирамж гаргаж, сайд нарыг Засгийн газрын гишүүдийг томилно. Улсын Их Хурал Ерөнхийлөгчид танилцуулна. Ойрын хугацаанд Монгол Улсын Ерөнхий сайд Засгийн газрын гишүүнийг томилж энэ асуудал шийдэгдэнэ.
Шатарбалын Раднаасэд гишүүн. Эцсийн найруулгатай холбоотой. Эцсийн найруулга дээр санал авна.

Ш.Раднаасэд: Их Хурлын даргын хэлж байгааг ойлгоод байна л даа. Одоо салбарын удирдлага гэдэг юм Ерөнхий сайд томилогдсоноор Засгийн газар ерөнхийдөө өөрчлөгдөж байна гэсэн үг. Тэгэхээр хуучин сайд нар бол үүрэг гүйцэтгэгч гээд явж байгаа. Энэ томилсон тогтоолуудыг бүгдийг нь хүчингүй болгочихоор салбар ямар ч удирдлагагүй болчхож байгаа юм. 
2 дугаарт гэнэтийн юм болоод Засгийн газар хуралдах, Засгийн газар шийдвэрлэх ёстой аливаа нэгэн асуудал гарвал тэр Засгийн газрын танхим чинь байхгүй болчхож байгаа. Тэгэхээр энэ дээр ядаж энэ баталсан өдрөөс гэдгийг хэднээс байх ёстой юм, үүнийг тогтоол батлагдсан өдрөөсөө хүчин төгөлдөр болно оо гэдгийг дараагийн Засгийн газар нь ингэнэ ээ гэдэг юм уу нэг тийм агуулгаар хийхгүй энэ. Энэ бол урьд өмнө бол энэ хэзээнээс эхэлж ингэсэн юм гэхээр юунаас хойш л энэ тогтоолуудыг шүд сугалах гэдэг юм уу одоо нэг нэгээр нь өөрчлөх байтал голцуу ингээд хийгдээд эхэлчихсэн. Огцруулах үед. Тэрийг аваачаад ингээд Засгийн газар иж бүрнээр хөдөлж байгаад сонгуультай уялдуулаад ингээд хийчихээр ийм байдал руу л оччихоод байна л даа. Үүнийг их сайн анхаарах ёстой юм шиг харагдаад байгаа юм.
Хэрвээ энэ бүтэц, бүрэлдэхүүн дээр чинь ч юм уу ингээд ямар нэгэн байдлаар Ерөнхийлөгч хориг тавиад явбал яах вэ. 5, 10 хоног гээд л явна. Эх захгүй ийм байдал руу оччихдог, сүүлдээ Засгийн газаргүй болчихдог, ганц Ерөнхий сайд танхимын тэргүүн гээд байгаад байдаг. Салбарын сайдууд байдаггүй. Салбар удирдлагагүй болчихсон ийм нөхцөл байдал руу л харагдаад байна л даа. Болгоомжилж яаж харах ёстой юм. Сая бол нөгөө эхний хэлэлцүүлгээр баталсугай гээд Байнгын хороо дээр нэгэнт ийм шийдвэр гарчихсан учраас энэ дээр бас юм яриад байх юугүй л байна.
Г.Занданшатар: Раднаасэд гишүүний болгоомжлолыг Засгийн газар, Улсын Их Хурлын Тамгын газар анхаарч ажиллаарай. 

Монгол Улсын Ерөнхийлөгчтэй зөвшилцөөд өргөн барьсан. Ийм учраас энэ аль болох Засгийн газрыг хурдан байгуулах шаардлагатай.
Ингээд эцсийн найруулгыг сонссонд тооцлоо.

Өнөөдрийн нэгдсэн хуралдаанаар хэлэлцэх асуудал дууссан тул чуулганы хуралдаан өндөрлөснийг мэдэгдье.
Дууны бичлэгээс буулгасан: 

